
Lecture 10
	Some lessons from the Republic of Vietnam on the skills of postponement, 

suspension, cancellation (termination)

	ບາງບົດຮຽນ ຂອງ ສສ ຫວຽດນາມ ກ່ຽວກັບທັກສະເລື່ອນ, ໂຈະ, ຍົກເລີກ (ຢຸດຕິ) ປະຕິບັດຄໍາຕັດສິນຂອງສານ  


1. ທັກສະເລື່ອນປະຕິບັດຄໍາຕັດສິນຂອງສານຢູ່ ສສ ຫວຽດນາມ
1) ກໍານົດບ່ອນອີງໃນການເລື່ອນ:
· ຜູ້ຖືກປະຕິບັດຄໍາຕັດສິນຂອງສານເຈັບປ່ວຍ, ມີການຢັ້ງຢືນຈາກສະຖາບັນການແພດຂັ້ນເມືອງຂື້ນໄປ; ຖືກສູນເສຍ ຫຼື ຖືກຈໍາກັດຄວາມອາດສາມາດທາງດ້ານການປະພຶດທາງແພ່ງຕາມຄໍາຕົກລົງຂອງສານ ຊຶ່ງຜູ້ຖືກປະຕິບັດຄໍາຕັດສິນຂອງສານບໍ່ສາມາດປະຕິບັດພັນທະຕາມຄໍາຕັດສິນຂອງສານດ້ວຍຕົນເອງໄດ້:

ໃນເວລາ ນໍາໃຊ້ກຸ່ມບ່ອນອີງນີ້, ເພື່ອອອກຂໍ້ຕົກລົງເລື່ອນປະຕິບັດຄໍາຕັດສິນຂອງສານ, ບັນດາອົງການປະຕິບັດຄໍາຕັດສິນຂອງສານທາງແພ່ງຕ້ອງເອົາໃຈໃສ່ດັ່ງນີ້
:
 (i) ພັນທະທີ່ຜູ້ຖືກປະຕິບັດຄໍາຕັດສິນຂອງສານນອນໃນປະເພດພັນທະຕ້ອງປະຕິບັດດ້ວຍຕົນເອງ.
ໃນສະພາບການຕົວຈິງຂະບວນການປະຕິບັດຄໍາຕັດສິນຂອງສານ ຢູ່ຫວຽດນາມ, ຜູ້ຖືກປະຕິບັດຄໍາຕັດສິນຂອງສານຕ້ອງປະຕິບັດຫຼາຍພັນທະທີ່ແຕກຕ່າງກັນ, ແຕ່ບັນດາປະເພດພັນທະຂອງຜູ້ຖືກປະຕິບັດຄໍາຕັດ ສິນຂອງສານໄດ້ແບ່ງເປັນສອງກຸ່ມຕົ້ນຕໍດັ່ງນີ້:
· ກຸ່ມພັນທະກ່ຽວພັນກັບຊັບສິນຄື: ພັນທະໃນການໃຊ້ແທນຄ່າເສຍຫາຍ, ພັນທະໃນການໃຊ້ໜີ້, ພັນ ທະໃນ ການມອບເຮືອນ, ໂອນສິດນໍາໃຊ້ທີ່ດິນ;
· ກຸ່ມພັນທະທີ່ບໍ່ຕິດພັນກັບຊັບສິນຄື: ພັນທະໃນການຂໍໂທດເປີດເຜີຍ, ພັນທະສືບຕໍ່ປະຕິບັດສັນຍາ, ພັນທະຜູກມັດຕ້ອງເປີດທາງທຽວ...ໃນກຸ່ມພັນທະນີ້, ມີປະເພດພັນທະທີ່ຕ້ອງແມ່ນຜູ້ຖືກປະຕິບັດເປັນຜູ້ປະຕິບັດ, ມີພັນທະທີ່ສາມາດໃຫ້ບຸກຄົນອື່ນປະຕິບັດແທນ.
 (ii) ຕ້ອງຮັບປະກັນຕາມຄວາມຮຽກຮ້ອງຕ້ອງການດັ່ງນີ້:
· ກ່ຽວກັບກໍລະນີຜູ້ຖືກປະຕິບັດຄໍາຕັດສິນຂອງສານເຈັບປ່ວຍໜັກ, ຕ້ອງມີການຢັ້ງຢືນຂອງສະຖາບັນການແພດຂັ້ນເມືອງຂື້ນໄປ. ສະນັ້ນ, ຄັດຕິດຂໍ້ຕົກລົງເລື່ອນປະຕິບັດຄໍາຕັດສິນຂອງສານດ້ວຍບ່ອນອີງຜູ້ຖືກປະຕິບັດຄໍາຕັດສິນຂອງສານເຈັບປ່ວຍໜັກ, ບັນດາອົງການປະຕິບັດຄໍາຕັດສິນຂອງສານທາງແພ່ງຕ້ອງເກັບຮັກສາໄວ້ໃນສໍານວນປະ ຕິບັດຄໍາຕັດສິນຂອງສານການຢັ້ງຢືນຂອງສະຖາບັນການແພດຂັ້ນເມືອງຂື້ນໄປ, ໃນນັ້ນລະບຸຈະແຈ້ງຊື່ຂອງຜູ້ຖືກປະຕິບັດຄໍາຕັດສິນຂອງສານ, ສະພາບພະຍາດຂອງຜູ້ຖືກປະຕິບັດຄໍາຕັດສິນຂອງສານ;
· ກ່ຽວກັບກໍລະນີຜູ້ຖືກປະຕິບັດຄໍາຕັດສິນຂອງສານຖືກສູນເສຍ ຫຼື ຖືກຈໍາກັດຄວາມສາມາດທາງດ້ານການປະ ພຶດທາງແພ່ງ.
· ຍັງບໍ່ສາມາດກໍານົດໄດ້ທີ່ຢູ່ຂອງຜູ້ຖືກປະຕິບັດຄໍາຕັດສິນຂອງສານ ຫຼື ຍ້ອນເຫດຜົນພຽງພໍອື່ນທີ່ຜູ້ຖືກປະຕິບັດຄໍາຕັດສິນຂອງສານບໍ່ສາມາດ ປະຕິບັດພັນທະໄດ້ຕາມຄໍາຕັດສິນດ້ວຍຕົນເອງ:
 ຕາມປົກກະຕິ, ກ່ອນອອກຂໍ້ຕົກລົງເລື່ອນປະຕິບັດຄໍາຕັດສິນຂອງສານດ້ວຍບ່ອນອີງທີ່ວ່າຍັງບໍ່ສາມາດກໍານົດໄດ້ທີ່ຢູ່ຂອງຜູ້ຖືກປະຕິບັດຄໍາຕັດສິນຂອງສານ, ນາຍປະຕິບັດຄໍາຕັດສິນຂອງສານຕ້ອງປະຕິບັດບັນດາໜ້າວຽກລຸ່ມນີ້
:
· ໄດ້ໄປເຖິງທີ່ຢູ່ໄດ້ລະບຸໃນຄໍາຕັດສິນ, ຄໍາຕົກລົງ. ຂໍ້ມູນກ່ຽວກັບທີ່ຢູ່ຂອງຜູ້ຖືກປະຕິບັດຄໍາຕັດສິນຂອງສານໄດ້ສະແດງໃຫ້ເຫັນໃນພາກສະເໜີຂອງບັນດາຄໍາຕັດສິນ, ຄໍາຕົກລົງ, ທາງຫຼັງຊື່ ແລະ ນາມສະກຸນ, ໄດ້ລະບຸທີ່ຢູ່ອາໃສຖາວອນ ຫຼື ທີ່ຢູ່ຊົ່ວຄາວ ຫຼື ບ່ອນຢູ່ຂອງຄູ່ຄວາມ. ນາຍປະຕິບັດຄໍາຕັດສິນຂອງສານອີງໃສ່ທີ່ຢູ່ນີ້ເພື່ອປະຕິບັດບັນດາມາດຕະການປະຕິບັດງານໃນຂະບວນການປະຕິບັດຄໍາຕັດສິນຂອງສານຄື: ກວດຜ່ານຂໍ້ຕົກລົງ, ແຈ້ງການ, ໝາຍຮຽກ, ກວດກາຢັ້ງຢືນ...
· ຖ້າຫາກວ່າພາຍຫຼັງທີ່ໄດ້ປະຕິບັດບັນດາມາດຕະການດໍາເນີນງານທີ່ກ່າວມາຂ້າງເທິງ, ນາຍປະຕິບັດຄໍາຕັດສິນຂອງສານໄດ້ຮັບຂໍ້ມູນຜູ້ຖືກປະຕິບັດຄໍາຕັດສິນຂອງສານບໍ່ໄດ້ຢູ່ອາໃສຢູ່ທ້ອງຖິ່ນແລ້ວ, ກໍລະນີຜູ້ຖືກປະຕິບັດຄໍາຕັດສິນຂອງສານແມ່ນບຸກຄົນ, ນາຍປະຕິບັດຄໍາຕັດສິນຂອງສານກວດກາຢັ້ງຢືນຜ່ານຕໍາຫຼວດກວດຄົນເຂົ້າອອກຕາແສງ, ເຂດ, ເທດສະບານເມືອງເພື່ອຢັ້ງຢືນຂໍ້ມູນດັ່ງກ່າວນີ້; ກໍລະນີຜູ້ຖືກປະຕິບັດຄໍາຕັດສິນຂອງສານແມ່ນວິສາຫະກິດ, ນາຍປະຕິ ບັດຄໍາຕັດສິນຂອງສານກວດກາຢັ້ງຢືນຜ່ານຫ້ອງການຈົດທະບຽນວິສາຫະກິດ ແລະ ອົງການອາກອນເພື່ອກໍານົດຂໍ້ມູນ.
·  ກໍລະນີທີ່ບັນດາອົງການທີ່ກ່າວມາຂ້າງເທິງນີ້ສະໜອງທີ່ຢູ່ຂອງຄູ່ຄວາມຢູ່ທ້ອງຖິ່ນອື່ນ, ອອກຂໍ້ຕົກລົງມອບ  ໝາຍປະຕິບັດຄໍາຕັດສິນຂອງສານ. ກໍລະນີບັນດາອົງການທີ່ມີສິດອໍານາດທີ່ກ່າວມາຂ້າງເທິງຢັ້ງຢືນບໍ່ມີຂໍ້ມູນອື່ນ, ນາຍປະຕິບັດຄໍາຕັດສິນຂອງສານເຮັດວຽກກັບຜູ້ໄດ້ຮັບການປະຕິບັດຄໍາຕັດສິນຂອງສານ ອະທິບາຍໜ້າວຽກ ແລະ ຄວາມຮຽກຮ້ອງຕ້ອງການໃນການສະໜອງຂໍ້ມູນກ່ຽວກັບບ່ອນຢູ່ອາໃສອື່ນ, ຖ້າວ່າຜູ້ໄດ້ຮັບການປະຕິບັດຄໍາຕັດສິນຂອງສານບໍ່ສະໜອງ, ນາຍປະຕິບັດຄໍາຕັດສິນຂອງສານສະເໜີຫົວໜ້າອົງການປະຕິບັດຄໍາຕັດສິນຂອງສານອອກຂໍ້ຕົກລົງເລື່ອນການປະຕິບັດຄໍາຕັດສິນຂອງສານ. ກ່ຽວກັບກໍລະນີອົງການປະຕິບັດຄໍາຕັດສິນຂອງສານທາງແພ່ງເປັນເຈົ້າການ ອອກຂໍ້ຕົກລົງປະຕິບັດຄໍາຕັດສິນຂອງສານ, ນາຍປະຕິບັດຄໍາຕັດສິນຂອງສານສະເໜີຫົວໜ້າອົງການປະຕິບັດຄໍາຕັດສິນຂອງສານທາງແພ່ງອອກຂໍ້ຕົກລົງເລື່ອນການປະຕິບັດຄໍາຕັດສິນຂອງສານ.
· ຄູ່ຄວາມເຫັນດີເລື່ອນການປະຕິບັດຄໍາຕັດສິນຂອງສານ:
ບ່ອນອີງເລື່ອນດັ່ງກ່າວນີ້ໄດ້ກໍານົດໃນຂໍ້ c ຂອງຂໍ້ 1 ມາດຕາ 48 ກົດໝາຍປະຕິບັດຄໍາຕັດສິນຂອງສານທາງແພ່ງຫວຽດນາມ ສະບັບປັບປຸງ, ເພີ່ມເຕີມປີ 2014. 
ໃນເວລານໍາໃຊ້ຂໍ້ກໍານົດດັ່ງກ່າວນີ້, ນາຍປະຕິບັດຄໍາຕັດສິນຂອງສານຕ້ອງເອົາໃຈໃສ່ດັ່ງນີ້:
ວຽກທີ່ຄູ່ຄວາມເຫັນດີເລື່ອນການປະຕິບັດຄໍາຕັດສິນຂອງສານຕ້ອງຮັບປະກັນຄວາມຕ້ອງການກ່ຽວກັບເນື້ອໃນ ແລະ ຮູບການດັ່ງນີ້:
·  ກ່ຽວກັບຮູບການ: ຕ້ອງສ້າງເປັນລານລັກອັກສອນ,ມີລາຍເຊັນຂອງທຸກຝ່າຍ.
ກົດໝາຍປະຕິບັດຄໍາຕັດສິນຂອງສານທາງແພ່ງ ຫວຽດນາມປີ 2008 ພຽງແຕ່ກໍານົດການເຫັນດີເລື່ອນຕ້ອງສ້າງເປັນລາຍລັກອັກສອນ, ມີລາຍເຊັນຂອງຄູ່ຄວາມ ຊຶ່ງບໍ່ຕ້ອງມີການຢັ້ງຢືນຂອງນາຍປະຕິບັດຄໍາຕັດສິນຂອງສານ ຫຼື ການເປັນພະຍານ ຂອງບຸກຄົນທີສາມ ຫຼື ການຢັ້ງຢືນຮັບຮູ້ຂອງອົງການທີ່ມີສິດອໍານາດ. ສະນັ້ນ, ໃນກໍລະນີຮັບນິຕິກໍາເຫັນດີເລື່ອນທີ່ຜູ້ຖືກປະຕິບັດຄໍາຕັດສິນຂອງສານນໍາສະເໜີ, ນາຍປະຕິບັດຄໍາຕັດສິນຂອງສານຕ້ອງກວດກາຄືນຂໍ້ມູນຈາກຝ່າຍຜູ້ໄດ້ຮັບການປະຕິບັດຄໍາຕັດສິນຂອງສານເພື່ອຮັບປະກັນການເຫັນດີເລື່ອນແມ່ນເກີດຈາກຄວາມປາດຖະໜາຂອງຜູ້ໄດ້ຮັບການປະຕິບັດຄໍາຕັດສິນຂອງສານ. ເພາະສະນັ້ນ, ນິຕິກໍາເຫັນດີເລື່ອນຂອງຄູ່ຄວາມຕ້ອງມີທັງລາຍເຊັນຂອງຜູ້ໄດ້ຮັບການປະຕິບັດຄໍາຕັດສິນຂອງສານ ແລະ ຜູ້ຖືກປະຕິບັດຄໍາຕັດສິນຂອງສານ. ພ້ອມດຽວກັນນັ້ນ, ໃນເວລາຮັບຮູ້ການເຫັນດີເລື່ອນຂອງຄູ່ຄວາມ, ນາຍປະຕິບັດຄໍາຕັດສິນຂອງສານກໍອາດຈະຄ່ອງແຄ້ວໃນການຮັບຮູ້ໃນບັນດານິຕິກໍາທີ່ແຕກຕ່າງກັນ ຊຶ່ງບໍ່ຈໍາເປັນວ່າຕ້ອງມີແຕ່ໃນເອກະສານອັນດຽວ.
ກ່ຽວກັບເນື້ອໃນ: ລະບຸຈະແຈ້ງໄລຍະເວລາເລື່ອນ.
· ຊັບສິນເພື່ອປະຕິບັດຄໍາຕັດສິນຂອງສານໄດ້ຮັບການພິຈາລະນາອະນຸມັດເພື່ອແກ້ໄຂຕາມຂໍ້ກໍານົດໃນມາດຕາ 74 ແລະ ມາດຕາ 75 ຂອງກົດໝາຍປະຕິບັດຄໍາຕັດສິນຂອງສານທາງແພ່ງຂອງຫວຽດນາມ ສະບັບປັບປຸງ, ເພີ່ມເຕີມປີ 2014; ຊັບສິນທີ່ໄດ້ຂື້ນບັນຊີຕາມມາດຕາ 90ຂອງກົດໝາຍປະຕິບັດຄໍາຕັດສິນຂອງສານທາງແພ່ງ ຂອງຫວຽດນາມປີ 2008ແຕ່ພາຍຫຼັງທີ່ຫຼຸດຜ່ອນມູນຄ່າຕາມຂໍ້ກໍານົດ ຊຶ່ງມູນຄ່າເທົ່າກັບ ຫຼື ເກີນຄ່າໃຊ້ຈ່າຍ ແລະ ພັນທະທີ່ໄດ້ຮັບປະກັນ:
ບ່ອນອີງໃນການເລື່ອນປະຕິບັດຄໍາຕັດສິນຂອງສານນີ້ໄດ້ກໍານົດໃນຂໍ້ d ຂອງຂໍ້ 1​ມາດຕາ 48 ກົດໝາຍປະຕິບັດ ຄໍາຕັດສິນຂອງສານທາງແພ່ງ ຫວຽດນາມ ສະບັບປັບປຸງ,​ເພີ່ມເຕີມປີ 2014.
 (i) ກໍລະນີຊັບສິນເພື່ອປະຕິບັດຄໍາຕັດສິນຂອງສານທີ່ສານໄດ້ພິຈາລະນາເພື່ອແກ້ໄຂຕາມຂໍ້ກໍານົດມາດຕາ 74 ​ແລະ ມາດຕາ 75 ​ກົດໝາຍປະຕິບັດຄໍາຕັດສິນຂອງສານທາງແພ່ງ ຫວຽດນາມ ສະບັບປັບປຸງ, ເພີ່ມເຕີມປີ 2014.
ເພື່ອສະເໜີການເລື່ອນປະຕິບັດຄໍາຕັດສິນຂອງສານ, ນາຍປະຕິບັດຄໍາຕັດສິນຂອງສານຕ້ອງກໍານົດຈະແຈ້ງສາມບັນຫາດັ່ງນີ້:
·  ຊັບສິນເພື່ອປະຕິບັດຄໍາຕັດສິນຂອງສານພິຈາລະນາເພື່ອແກ້ໄຂບໍ? ຕາມຂໍ້ກໍານົດໃນຂໍ້ 1 ມາດຕາ 174, ຂໍ້ 1 ມາດຕາ 196 ​ປະມວນກົດໝາຍການດຳເນີນຄະດີແພ່ງ ຫວຽດນາມປີ 2015,​ໃນໄລຍະເວລາສາມວັນລັດຖະການ, ນັບແຕ່ວັນພິຈາລະນາຄະດີ, ສານຕ້ອງແຈ້ງການດ້ວຍລາຍລັກອັກສອນໃຫ້ໂຈດ, ຈໍາເລີຍ, ບຸກຄົນ, ອົງການ, ການຈັດຕັ້ງທີ່ມີສິດຜົນປະໂຫຍດ, ພັນທະກ່ຽວຂ້ອງເຖິງການແກ້ໄຂຄະດີ, ໃຫ້ອົງການໄອຍະການຂັ້ນດຽວກັນສະໜອງກ່ຽວກັບວຽກທີ່ສານດັ່ງກ່າວນັ້ນພິຈາລະນາຄະດີ. ໃນຕົວຈິງ, ຢູ່ຫວຽດນາມ ນາຍປະຕິບັດຄໍາຕັດສິນຂອງສານມັກຈະກວດກາການພິຈາລະນາຂອງສານດ້ວຍວິທີຮຽກຮ້ອງຄູ່ຄວາມສະເໜີແຈ້ງການພິຈາລະນາຄະດີຂອງສານ;
· ຜູ້ຖືກປະຕິບັດຄໍາຕັດສິນຂອງສານມີໜຶ່ງ ຫຼື ຫຼາຍຊັບສິນ ຕາມຂໍ້ກໍານົດຂໍ້ 2 ມາດຕາ 14 ດຳລັດເລກທີ 62/2015/NĐ-CP ຂອງຫວຽດນາມ, ກໍລະນີຄູ່ຄວາມມີຊັບສິນອື່ນນອກຈາກກໍລະນີກໍານົດໃນຂໍ້d ຂອງຂໍ້ 1 ມາດຕາ 48 ກົດໝາຍປະຕິບັດຄໍາຕັດສິນຂອງສານທາງແພ່ງ ຫວຽດນາມ ສະບັບປັບປຸງ, ເພີ່ມເຕີມປີ 2014, ອົງການປະຕິບັດຄໍາຕັດສິນຂອງສານທາງແພ່ງແກ້ໄຂຈັດການຊັບສິນດັ່ງກ່າວນັ້ນເພື່ອປະຕິບັດຄໍາຕັດສິນຂອງສານ. ສະນັ້ນ, ຖ້າວ່າຜູ້ຖືກປະຕິບັດຄໍາຕັດສິນຂອງສານມີຊັບສິນຫຼາຍຢ່າງ, ອົງການປະຕິບັດຄໍາຕັດສິນຂອງສານທາງແພ່ງໄດ້ເລືອກເຟັ້ນຂື້ນບັນຊີໜຶ່ງຊັບສິນໃນຈໍານວນຊັບສິນດັ່ງກ່າວນັ້ນ, ຊັບສິນດັ່ງກ່າວນີ້ມີຂໍ້ຂັດແຍ່ງ ແລະ ຖືກສານພິຈາລະນາເພື່ອແກ້ໄຂຂໍ້ຂັດແຍ່ງ, ອົງການປະຕິບັດຄໍາຕັດສິນຂອງສານທາງແພ່ງບໍ່ອອກຂໍ້ຕົກລົງເລື່ອນການປະຕິບັດຄໍາຕັດສິນຂອງສານ ຊຶ່ງຈະດຳເນີນການຂື້ນບັນຊີ, ແກ້ໄຂຈັດການຊັບສິນອື່ນຂອງຜູ້ຖືກປະຕິບັດຄໍາຕັດສິນຂອງສານເພື່ອປະຕິບັດຄໍາຕັດສິນຂອງສານ.
(ii) ກໍລະນີຊັບສິນໄດ້ຂື້ນບັນຊີຕາມມາດຕາ 90 ກົດໝາຍປະຕິບັດຄໍາຕັດສິນຂອງສານທາງແພ່ງຫວຽດນາມ ປີ 2008 ແຕ່ພາຍຫຼັງທີ່ຫຼຸດມູນຄ່າຕາມລະບຽບການ ຊຶ່ງມູນຄ່າເທົ່າກັບ ຫຼື ຕໍ່າກວ່າຄ່າໃຊ້ຈ່າຍ ແລະ ພັນທະທີ່ໄດ້ຄໍ້າປະກັນ.
ນີ້ແມ່ນກໍລະນີອົງການປະຕິບັດຄໍາຕັດສິນຂອງສານທາງແພ່ງໄດ້ຂື້ນບັນຊີຊັບສິນຂອງຜູ້ຖືກປະຕິບັດຄໍາຕັດສິນຂອງສານທີ່ກໍາລັງຈໍານໍາ, ຄໍ້າປະກັນໃຫ້ບຸກຄົນອື່ນ, ​ຊັບສິນດັ່ງກ່າວນີ້ໃນຊ່ວງທີ່ຂື້ນບັນຊີຊັບສິນມີມູນຄ່າສູງກວ່າພັນທະທີ່ໄດ້ຄໍ້າປະກັນ ແລະ ຄ່າໃຊ້ຈ່າຍໃນການບັງຄັບປະຕິບັດຄໍາຕັດສິນຂອງສານແຕ່ພາຍຫຼັງຫຼຸດມູນຄ່າຊັບສິນດັ່ງກ່າວນີ້ພັດມີມູນຄ່າເທົ່າກັບ ຫຼື ຕໍ່າກວ່າຄ່າໃຊ້ຈ່າຍ ແລະ ພັນທະທີ່ໄດ້ຄໍ້າປະກັນ. ສະນັ້ນ, ນາຍປະຕິບັດຄໍາຕັດສິນຂອງສານຕ້ອງສະເໜີຫົວໜ້າອົງການປະຕິບັດຄໍາຕັດສິນຂອງສານທາງແພ່ງອອກຂໍ້ຕົກລົງເລື່ອນການປະຕິບັດຄໍາຕັດສິນຂອງສານ. ເພື່ອອອກຂໍ້ຕົກລົງເລື່ອນດ້ວຍບ່ອນອີງດັ່ງກ່າວນີ້, ໃນສໍານວນປະຕິ ບັດຄໍາຕັດສິນຂອງສານຕ້ອງການ 03 ປະເພດເອກະສານດັ່ງນີ້: (1). ຂໍ້ຕົກລົງຂື້ນບັນຊີຊັບສິນ; (2). ບັນດາຂໍ້ຕົກລົງ, ນິຕິກໍາສະແດງໃຫ້ເຫັນການຫຼຸດລາຄາຊັບສິນ; (3). ເອກະສານຮັບຮູ້ບັນດາຈໍານວນໜີ້ສິນທີ່ມີການຄໍ້າປະກັນໂດຍແມ່ນຜູ້ຮັບຈໍານໍາ, ຄໍ້າປະກັນຮັບຮູ້ ແລະ ບັນດາຄ່າໃຊ້ຈ່າຍຮອດຊ່ວງເວລາປະຕິບັດຄໍາຕັດສິນຂອງສານ.
2) ອອກຂໍ້ຕົກລົງເລື່ອນປະຕິບັດຄໍາຕັດສິນຂອງສານ
· ສິດອໍານາດອອກຂໍ້ຕົກລົງເລື່ອນປະຕິບັດຄໍາຕັດສິນຂອງສານ
ຢູ່ ຫວຽດນາມ ຫົວໜ້າອົງການປະຕິບັດຄໍາຕັດສິນຂອງສານທາງແພ່ງເປັນຜູ້ອອກຂໍ້ຕົກລົງປະຕິບັດຄໍາຕັດສິນຂອງສານມີສິດເລື່ອນການປະຕິບັດຄໍາຕັດສິນຂອງສານລວມມີຫົວໜ້າອົງການປະຕິບັດຄໍາຕັດສິນຂອງສານທາງແພ່ງຂັ້ນແຂວງ (ຫົວໜ້າກົມປະຕິບັດຄໍາຕັດສິນຂອງສານທາງແພ່ງ), ຫົວໜ້າອົງການປະຕິບັດຄໍາຕັດສິນຂອງສານທາງແພ່ງຂັ້ນເມືອງ (ຫົວໜ້າພະແນກປະຕິບັດຄໍາຕັດສິນຂອງສານແພ່ງ) ແລະ ຫົວໜ້າອົງການປະຕິບັດຄໍາຕັດສິນຂອງສານຂັ້ນທະຫານເຂດ.
·  ໄລຍະເວລາໃນການອອກຂໍ້ຕົກລົງເລື່ອນປະຕິບັດຄໍາຕັດສິນຂອງສານ
ໃນຂໍ້ 3​ມາດຕາ 48 ກົດໝາຍປະຕິບັດຄໍາຕັດສິນຂອງສານທາງແພ່ງຫວຽດນາມປີ 2008 ກໍານົດ:
- ກ່ຽວກັບກໍລະນີກໍານົດໃນຂໍ້ 1​ມາດຕາ 48​ກົດໝາຍປະຕິບັດຄໍາຕັດສິນຂອງສານທາງແພ່ງ ຫວຽດນາມສະບັບປັບປຸງ, ເພີ່ມ ເຕີມປີ 2014: ກໍານົດເວລາໃນການອອກຂໍ້ຕົກລົງເລື່ອນການປະຕິບັດຄໍາຕັດສິນຂອງສານແມ່ນ 05 ວັນເຮັດວຽກນັບແຕ່ວັນທີ່ມີບ່ອນອີງໃນການເລື່ອນປະຕິບັດຄໍາຕັດສິນຂອງສານ;
- ກ່ຽວກັບກໍລະນີທີ່ກໍານົດໃນຂໍ້ 2​ມາດຕາ 48 ກົດໝາຍປະຕິບັດຄໍາຕັດສິນຂອງສານຫວຽດນາມປີ 2008:​ກໍານົດເວລາໃນ ການອອກຂໍ້ຕົກລົງເລື່ອນການປະຕິບັດຄໍາຕັດສິນຂອງສານແມ່ນທັນທີທີ່ໄດ້ຮັບຄໍາຮຽກຮ້ອງຂອງຜູ້ທີ່ມີສິດອໍານາດໃນການຄັດຄ້ານ.​
· ເນື້ອໃນຂອງຂໍ້ຕົກລົງເລື່ອນການປະຕິບັດຄໍາຕັດສິນຂອງສານ 

ຢູ່ຫວຽດນາມແມ່ນ ປະຕິບັດຕາມຮ່າງເນື້ອໃນຂໍ້ຕົກລົງເລື່ອນການປະຕິບັດຄໍາຕັດສິນຂອງສານຕາມແບບຟອມ ທີ່ໄດ້ກໍານົດໄວ້, ໃນເວລາຮ່າງຕ້ອງເອົາໃຈໃສ່ບາງເນື້ອໃນດັ່ງນີ້:
- ພາກບ່ອນອີງ, ຕ້ອງລະບຸຈະແຈ້ງຈຸດ, ຂໍ້, ຂອງມາດຕາ 48​ກົດໝາຍປະຕິບັດຄໍາຕັດສິນຂອງສານທາງແພ່ງຫວຽດນາມ ສະບັບປັບປຸງ, ເພີ່ມເຕີມປີ 2014;​ ລະບຸຄົບຖ້ວນ,​ຊັດເຈນເລກທີຄໍາຕັດສິນ,​ ຄໍາຕົກລົງ; ວັນ, ເດືອນ, ປີ ແລະ ອົງ ການທີ່ອອກຄໍາຕັດສິນ, ຄໍາຕົກລົງ; ລະບຸຄົບຖ້ວນເລກທີຂໍ້ຕົກລົງປະຕິບັດຄໍາຕັດສິນຂອງສານ; ວັນ, ເດືອນ, ປີ ແລະ ອົງການອອກຂໍ້ຕົກລົງປະຕິບັດຄໍາຕັດສິນຂອງສານ.
- ພາກຂໍ້ຕົກລົງ, ຕ້ອງລະບຸຈະແຈ້ງບັນດາເນື້ອໃນທີ່ໄດ້ຮັບການເລື່ອນປະຕິບັດຄໍາຕັດສິນຂອງສານ, ຈຸດເວລາເລີ່ມຕົ້ນການເລື່ອນປະຕິບັດຄໍາຕັດສິນຂອງສານ, ກໍານົດເວລາໃນການເລື່ອນປະຕິບັດຄໍາຕັດສິນຂອງສານ.
- ພາກສຸດທ້າຍ, ຫົວໜ້າອົງການປະຕິບັດຄໍາຕັດສິນຂອງສານທາງແພ່ງເຊັນ, ລະບຸຊື່ ແລະ ນາມສະກຸນ, ຕໍາແໜ່ງຂອງຜູ້ເຊັນ ແລະ ຕ້ອງໄດ້ເອົາເລກທີ,​ວັນ, ເດືອນ, ປີ ແລະ ປະທັບຕາຂອງອົງການປະຕິບັດຄໍາຕັດສິນຂອງສານທາງແພ່ງເພື່ອອອກຂໍ້ຕົກລົງເລື່ອນການປະຕິບັດຄໍາຕັດສິນຂອງສານ.
2. ທັກສະໂຈະປະຕິບັດຄໍາຕັດສິນຂອງສານ ຢູ່ ສສ ຫວຽດນາມ
1) ບ່ອນອີງໂຈະປະຕິບັດຄໍາຕັດສິນຂອງສານ
- ໃນເວລາທີ່ໄດ້ຮັບຂໍ້ຕົກລົງໂຈະປະຕິບັດຄໍາຕັດສິນຂອງສານຂອງຜູ້ທີ່ມີສິດອຳນາດໃນການຄັດຄ້ານຄໍາຕັດສິນ, ຄໍາຕົກລົງຕາມລະບຽບການອຸທອນ, ຮື້ຟື້ນ.
ຕາມຂໍ້ກຳນົດໃນຂໍ້ 1 ມດາຕາ 49 ກົດໝາຍປະຕິບັດຄໍາຕັດສິນຂອງສານທາງແພ່ງຫວຽດນາມປີ 2008, ຂໍ້ຕົກລົງໂຈະການປະຕິບັດຄໍາຕັດສິນຂອງສານຂອງຜູ້ທີ່ມີສິດອໍານາດໃນການຄັດຄ້ານຄໍາຕັດສິນ, ຄໍາຕົກລົງຕາມລະບຽບການລົບລ້າງ, ຮື້ຟື້ນແມ່ນໜຶ່ງໃນບັນດາບ່ອນອີງເພື່ອໃຫ້ອົງການປະຕິບັດຄໍາຕັດສິນຂອງສານທາງແພ່ງໂຈະການປະຕິບັດຄໍາຕັດສິນຂອງສານ.​ ນອກຈາກຂໍ້ 1 ມາດຕາ 49 ກົດໝາຍປະຕິບັດຄໍາຕັດສິນຂອງສານທາງແພ່ງຫວຽດນາມປີ 2008 ກໍໄດ້ກໍານົດໃນໄລຍະເວລາໂຈະການປະຕິບັດຄໍາຕັດສິນຂອງສານໂດຍຜູ້ທີ່ມີສິດອໍານາດໃນການຄັດຄ້ານ, ຜູ້ຖືກປະຕິບັດຄໍາຕັດສິນຂອງສານບໍ່ຕ້ອງຮັບຜິດຊອບດອກເບ້ຽຊັກຊ້າໃນການປະຕິບັດຄໍາຕັດສິນຂອງສານ.
- ໃນເວລາໄດ້ຮັບແຈ້ງການຂອງສານກ່ຽວກັບການທີ່ໄດ້ພິຈາລະນາຄໍາຮ້ອງຂໍເປີດລະບຽບການລົ້ມລະລາຍຕໍ່ກັບຜູ້ຖືກປະຕິບັດຄໍາຕັດສິນຂອງສານ.
ຕາມຂໍ້ກໍານົດຂໍ້ 2 ມາດຕາ 49 ກົດໝາຍປະຕິບັດຄໍາຕັດສິນຂອງສານທາງແພ່ງຫວຽດນາມປີ 2008,​ອົງການປະຕິບັດຄໍາຕັດ ສິນຂອງສານທາງແພ່ງໄດ້ຮັບແຈ້ງການຂອງສານກ່ຽວກັບການພິຈາລະນາຄໍາຮ້ອງຂໍເປີດລະບຽບການລົ້ມລະລາຍຕໍ່ກັບຜູ້ ຖືກປະຕິບັດຄໍາຕັດສິນຂອງສານ,​ ອົງການປະຕິບັດຄໍາຕັດສິນຂອງສານທາງແພ່ງອອກຂໍ້ຕົກລົງໂຈະການປະຕິບັດຄໍາຕັດ ສິນຂອງສານ.
2) ສິດອໍານາດອອກຂໍ້ຕົກລົງໂຈະປະຕິບັດຄໍາຕັດສິນຂອງສານ 
- ຫົວໜ້າອົງການປະຕິບັດຄໍາຕັດສິນຂອງສານທາງແພ່ງໄດ້ອອກຂໍ້ຕົກລົງປະຕິບັດຄໍາຕັດສິນຂອງສານມີສິດໃນການໂຈະການປະຕິບັດຄໍາຕັດສິນຂອງສານໃນກໍລະນີທີ່ໄດ້ຮັບແຈ້ງການຂອງສານກ່ຽວກັບວຽກທີ່ໄດ້ພິຈາລະນາຄໍາຮ້ອງຂໍເປີດລະບຽບການລົ້ມລະລາຍຕໍ່ກັບຜູ້ຖືກປະຕິບັດຄໍາຕັດສິນຂອງສານ;
- ຜູ້ທີ່ໄດ້ຄັດຄ້ານຄໍາຕັດສິນ, ຄໍາຕົກລົງຕາມລະບຽບການລົບລ້າງ, ຮື້ຟື້ນມີສິດໃນການອອກຂໍ້ຕົກລົງໂຈະການປະຕິບັດຄໍາຕັດສິນຂອງສານ.
3) ກໍານົດເວລາອອກຂໍ້ຕົກລົງ ແລະ ແຈ້ງການໂຈະການປະຕິບັດຄໍາຕັດສິນຂອງສານ
- ກ່ຽວກັບກໍລະນີໂຈະໂດຍມີຂໍ້ຕົກລົງໂຈະການປະຕິບັດຄໍາຕັດສິນຂອງສານຂອງຜູ້ທີ່ມີສິດອໍານາດໃນການຄັດຄ້ານ:

ກົດໝາຍປະຕິບັດຄໍາຕັດສິນຂອງສານປີ 2008 ກໍານົດໃນກໍລະນີນີ້ ອົງການປະຕິບັດຄໍາຕັດສິນຂອງສານທາງແພ່ງບໍ່ຕ້ອງອອກຂໍ້ຕົກລົງໂຈະການປະຕິບັດຄໍາຕັດສິນຂອງສານ ຊຶ່ງມີແຕ່ອອກແຈ້ງການໂຈະການປະຕິບັດຄໍາຕັດສິນຂອງສານ. ຍ້ອນແນວນັ້ນ, ໃນເວລາໄດ້ຮັບຂໍ້ຕົກລົງໂຈະການປະຕິບັດຄໍາຕັດສິນຂອງສານຂອງຜູ້ມີສິດອໍານາດໃນການ ຄັດຄ້ານ, ອົງການປະຕິບັດຄໍາຕັດສິນຂອງສານທາງແພ່ງຕ້ອງອອກແຈ້ງການທັນທີກ່ຽວກັບການໂຈະປະຕິບັດຄໍາຕັດສິນ ຂອງສານ.
- ກ່ຽວກັບກໍລະນີໂຈະປະຕິບັດຄໍາຕັດສິນຂອງສານເມື່ອໄດ້ຮັບແຈ້ງການຂອງສານກ່ຽວກັບການທີ່ໄດ້ຮັບພິຈາ ລະນາຄໍາຮ້ອງຂໍເປີດລະບຽບການລົ້ມລະລາຍ:
ໃນກໍານົດເວລາ 05 ວັນເຮັດວຽກ, ນັບແຕ່ວັນໄດ້ຮັບແຈ້ງການຂອງສານກ່ຽວກັບການຮັບພິຈາລະນາຮ້ອງຂໍເປີດ ລະບຽບການລົ້ມລະລາຍຕໍ່ກັບຜູ້ຖືກປະຕິບັດຄໍາຕັດສິນຂອງສານ, ຫົວໜ້າອົງການປະຕິບັດຄໍາຕັດສິນຂອງສານທາງແພ່ງ ຕ້ອງອອກຂໍ້ຕົກລົງໂຈະການປະຕິບັດຄໍາຕັດສິນຂອງສານ.

4) ເນື້ອໃນຂອງແຈ້ງການໂຈະການປະຕິບັດຄໍາຕັດສິນຂອງສານ, ຂໍ້ຕົກລົງໂຈະການປະຕິບັດຄໍາ ຕັດສິນຂອງສານ
-  ເນື້ອໃນຂອງແຈ້ງການໂຈະການປະຕິບັດຄໍາຕັດສິນຂອງສານ:
ຮ່າງເນື້ອໃນແຈ້ງການໂຈະການປະຕິບັດຄໍາຕັດສິນຂອງສານຕາມແບບຟອມທີ່ກໍານົດໄວ້ໂດຍອົງການປະຕິບັດຄໍາຕັດສິນຂອງສານ, ໃນເວລາຮ່າງຕ້ອງເອົາໃຈໃສ່ບາງຈຸດດັ່ງນີ້:

+ ພາກບ່ອນອີງຄົບຖ້ວນ,​ ຊັດເຈນເລກທີຄໍາຕັດສິນ, ຄໍາຕົກລົງ, ວັນ, ເດືອນ, ປີ ແລະ ອົງການອອກຄໍາຕັດສິນ, ຄໍາຕົກລົງ; ວັນ, ເດືອນ, ປີ ແລະ ຊື່ອົງການອອກຂໍ້ຕົກລົງປະຕິບັດຄໍາຕັດສິນຂອງສານ; ເລກທີ, ວັນທີ, ເດືອນ, ປີ ແລະ ຊື່ອົງການອອກຂໍ້ຕົກລົງໂຈະການປະຕິບັດຄໍາຕັດສິນຂອງສານ.
+ ພາກຂໍ້ກໍານົດໂຈະການປະຕິບັດຄໍາຕັດສິນຕ້ອງລະບຸຄົບຖ້ວນ, ຊັດເຈນບັນດາຂໍ້ກໍານົດໂຈະການປະຕິບັດຄໍາ ຕັດສິນຂອງສານ.
+ ພາກສຸດທ້າຍ, ຫົວໜ້າອົງການປະຕິບັດຄໍາຕັດສິນຂອງສານທາງແພ່ງລະບຸຈະແຈ້ງຊື່ ແລະ ນາມສະກຸນ, ຕໍາ   ແໜ່ງຂອງຜູ້ເຊັນ ແລະ ຕ້ອງໄດ້ເອົາເລກທີ,​ ວັນເດືອນ, ປີ ແລະ ປະທັບຕາເພື່ອອອກແຈ້ງການໂຈະການປະຕິບັດຄໍາຕັດ ສິນຂອງສານ.
- ເນື້ອໃນຂອງຂໍ້ຕົກລົງໂຈະການປະຕິບັດຄໍາຕັດສິນຂອງສານ:
ຢູ່ຫວຽດນາມຮ່າງເນື້ອໃນຂໍ້ຕົກລົງໂຈະການປະຕິບັດຄໍາຕັດສິນຂອງສານປະຕິບັດຕາມແບບຟອມທີ່ກະຊວງຍຸຕິທໍາອອກ. ໃນເວລາຮ່າງຕ້ອງເອົາໃຈໃສ່ບາງຈຸດດັ່ງນີ້:
+ ພາກບ່ອນອີງ, ຕ້ອງລະບຸຈະແຈ້ງ, ຊັດເຈນເລກທີຄໍາຕັດສິນ, ຄໍາຕົກລົງ, ວັນເດືອນ, ປີ ແລະ ອົງການອອກ ຄໍາຕັດສິນ, ຄໍາຕົກລົງ; ເລກທີ, ວັນ, ເດືອນ, ປີ ແລະ ຊື່ອົງການອອກຂໍ້ຕົກລົງປະຕິບັດຄໍາຕັດສິນຂອງສານ; ເລກທີ, ວັນ, ເດືອນ, ປີ ຂອງແຈ້ງການພິຈາລະນາຄໍາຮ້ອງຂໍເປີດລະບຽບການລົ້ມລະລາຍ.
 + ພາກຕົກລົງ, ຕ້ອງລະບຸຈະແຈ້ງການໂຈະການປະຕິບັດຄໍາຕັດສິນຂອງສານກັບໃຜ; ບັນດາຂໍ້ກໍານົດໂຈະການປະຕິບັດຄໍາຕັດສິນຂອງສານ, ຈຸດເວລາເລີ່ມໂຈະການປະຕິບັດຄໍາຕັດສິນຂອງສານ.
+ ພາກສຸດທ້າຍ, ຫົວໜ້າອົງການປະຕິບັດຄໍາຕັດສິນຂອງສານທາງແພ່ງລະບຸຈະແຈ້ງຊື່ ແລະ ນາມສະກຸນ,​ ຕໍາແໜ່ງ ແລະ ຕ້ອງໄດ້ເອົາເລກທີ, ວັນ, ເດືອນ, ປີ ແລະ ປະທັບຕາເພື່ອອອກຂໍ້ຕົກລົງໂຈະການປະຕິບັດຄໍາຕັດສິນຂອງສານ.
3. ທັກສະຢຸດຕິ (ຍົກເລີກ) ປະຕິບັດຄໍາຕັດສິນຂອງສານ ຢູ່ ສສ ຫວຽດນາມ
1) ບ່ອນອີງຢຸດຕິ (ຍົກເລີກ) ປະຕິບັດຄໍາຕັດສິນຂອງສານ
ຢູ່ ສສ ຫວຽດນາມ ນາຍປະຕິບັດຄໍາຕັດສິນຂອງສານຕ້ອງມີທັກສະເບິ່ງບັນຫາຢ່າງເລິກເຊິ່ງກ່ອນທີ່ຈະພິຈາລະນາຢຸດຕິ (ຍົກເລີກ) ການປະຕິບັດຄໍາຕັດສິນຂອງສານ ຊຶ່ງສຳຄັນຕ້ອງ ອີງຕາມມາດຕາ 50 ກົດໝາຍປະຕິບັດຄໍາຕັດສິນຂອງສານທາງແພ່ງຂອງຫວຽດນາມປີ 2014 ໄດ້ກໍາບັນດາບ່ອນອີງໃນການຢຸດຕິ (ຍົກເລີກ) ປະຕິບັດຄໍາຕັດສິນຂອງສານດັ່ງນີ້:
· ຜູ້ຖືກປະຕິບັດຄໍາຕັດສິນຂອງສານເສຍຊີວິດບໍ່ໄດ້ປະໄວ້ຊຶ່ງມໍລະດົກ ຫຼື ຕາມຂໍ້ກຳນົດຂອງກົດໝາຍພັນທະຂອງບຸກຄົນດັ່ງກ່າວນັ້ນຕາມຄໍາຕັດສິນ, ຄໍາຕົກລົງບໍ່ສາມາດໂອນໃຫ້ຜູ້ສືບທອດໄດ້;
· ຜູ້ໄດ້ຮັບການປະຕິບັດຄໍາຕັດສິນຂອງສານເສຍຊີວິດ ຊຶ່ງຕາມຂໍ້ກໍານົດຂອງກົດໝາຍສິດ ແລະ ພັນທະບຸກຄົນດັ່ງກ່າວນັ້ນຕາມຄໍາຕັດສິນ, ຄໍາຕົກລົງບໍ່ສາມາດໂອຍໃຫ້ຜູ້ສືບທອດ ຫຼື ບໍ່ມີຜູ້ສືບທອດ;
· ຄູ່ຄວາມໄດ້ຕົກລົງດ້ວຍລາຍລັກອັນສອນ ຫຼື ຜູ້ໄດ້ຮັບການປະຕິບັດຄໍາຕັດສິນຂອງສານມີ ເອກະສານຮ້ອງຂໍອົງການປະຕິບັດຄໍາຕັດສິນຂອງສານທາງແພ່ງຢຸດຕິການປະຕິບັດຄໍາຕັດສິນຂອງສານໜຶ່ງສ່ວນ ຫຼື ທັງໝົດສິດ, ຜົນປະໂຫຍດທີ່ໄດ້ຮັບຕາມຄໍາຕັດສິນ, ຄໍາຕົກລົງ, ຍົກເວັ້ນການຢຸດຕິປະຕິບັດຄໍາຕັດສິນຂອງສານສົ່ງຜົນສະທ້ອນເຖິງສິດ, ຜົນປະໂຫຍດອັນຊອບທໍາຂອງບຸກຄົນທີສາມ;
· ຄໍາຕັດສິນ, ຄໍາຕົກລົງຖືກຍົກເລີກໜຶ່ງສ່ວນ ຫຼື ທັງໝົດ, ຍົກເວັ້ນກໍລະນີກໍານົດໃນຂໍ້ 2ມາດຕາ 103ຂອງກົດໝາຍປະຕິບັດຄໍາຕັດສິນຂອງສານທາງແພ່ງ;
· ຜູ້ຖືກປະຕິບັດຄໍາຕັດສິນຂອງສານແມ່ນການຈັດຕັ້ງທີ່ໄດ້ຖືກສະຫຼາຍຕົວ, ບໍ່ເຫຼືອໄວ້ຊຶ່ງຊັບສິນ ຊຶ່ງຕາມຂໍ້ກໍານົດຂອງກົດໝາຍພັນທະຂອງເຂົາບໍ່ສາມາດໂອນໃຫ້ການຈັດຕັ້ງອື່ນໄດ້;
· ມີຂໍ້ຕົກລົງຍົກເວັ້ນພັນທະປະຕິບັດຄໍາຕັດສິນຂອງສານ;
· ສານອອກຂໍ້ຕົກລົງເປີດລະບຽບການລົ້ມລະລາຍຕໍ່ກັບຜູ້ຖືກປະຕິບັດຄໍາຕັດສິນຂອງສານ;
· ຜູ້ທີ່ບໍ່ທັນບັນລຸນິຕິພາວະໄດ້ມອບໝາຍອຸດໜູນລ້ຽງດູຕາມຄໍາຕັດສິນ, ຄໍາຕົກລົງ ໄດ້ເສຍຊີວິດ ຫຼື ໄດ້ບັນລຸນິຕິພາວະ.
2) ສິດອໍານາດອອກຂໍ້ຕົກລົງຢຸດຕິປະຕິບັດຄໍາຕັດສິນຂອງສານ
ຕາມຂໍ້ກໍານົດໃນຂໍ້ 1 ມາດຕາ 50 ກົດໝາຍປະຕິບັດຄໍາຕັດສິນຂອງສານທາງແພ່ງຫວຽດນາມ ສະບັບປັບປຸງ, ເພີ່ມເຕີມປີ 2014,ຫົວໜ້າອົງການປະຕິບັດຄໍາຕັດສິນຂອງສານທາງແພ່ງມີສິດອໍານາດໃນການອອກຂໍ້ຕົກລົງຢຸດຕິປະຕິບັດຄໍາຕັດສິນຂອງສານ.
3) ກຳນົດເວລາໃນການອອກຂໍ້ຕົກລົງຢຸດຕິປະຕິບັດຄໍາຕັດສິນຂອງສານ
ຕາມຂໍ້ກໍານົດໃນຂໍ້ 2 ມາດຕາ 50 ກົດໝາຍປະຕິບັດຄໍາຕັດສິນຂອງສານທາງແພ່ງຫວຽດນາມ ສະບັບປັບປຸງ, ເພີ່ມເຕີມປີ 2014, ໃນກໍານົດເວລາ 05ວັນເຮັດວຽກ, ນັບແຕ່ວັນມີບ່ອນອີງໃນການຢຸດຕິປະຕິບັດຄໍາຕັດສິນຂອງສານ, ອົງການປະຕິບັດຄໍາຕັດສິນຂອງສານທາງແພ່ງຕ້ອງອອກຂໍ້ຕົກລົງຢຸດຕິປະຕິບັດຄໍາຕັດສິນຂອງສານ.
4) ເນື້ອໃນຂໍ້ຕົກລົງຢຸດຕິປະຕິບັດຄໍາຕັດສິນຂອງສານ
ຮ່າງເນື້ອໃນຂໍ້ຕົກລົງຢຸດຕິປະຕິບັດຄໍາຕັດສິນຂອງສານ ຢູ່ຫວຽດນາມ ໄດ້ປະຕິບັດຕາມແບບຟອມ ທີ່ອອກໂດຍກະຊວງຍຸຕິທໍາ, ໃນເວລາຮ່າງຕ້ອງເອົາໃຈໃສ່ບັນດາເນື້ອໃນດັ່ງນີ້:
- ພາກບ່ອນອີງຕ້ອງລະບຸຈະແຈ້ງບ່ອນອີງທາງດ້ານກົດໝາຍເພື່ອອອກຂໍ້ຕົກລົງຢຸດຕິປະຕິບັດຄໍາຕັດສິນຂອງສານ, ນັ້ນແມ່ນບັນດາຂໍ້ບັນຍັດຂອງມາດຕາ 50 ກົດໝາຍປະຕິບັດຄໍາຕັດສິນຂອງສານທາງແພ່ງຫວຽດນາມ ສະບັບປັບປຸງ, ເພີ່ມເຕີມປີ 2014; ລະບຸຈະແຈ້ງເລກທີຄໍາຕັດສິນ, ຄໍາຕົກລົງ, ວັນ, ເດືອນ, ປີ ແລະ ຊື່ສານທີ່ໄດ້ອອກຄໍາຕັດສິນ, ຄໍາຕົກລົງ; ລະບຸຈະແຈ້ງເລກທີຂໍ້ຕົກລົງປະຕິບັດຄໍາຕັດສິນຂອງສານ, ວັນ, ເດືອນ, ປີ ແລະ ຊື່ຂອງອົງການທີ່ໄດ້ອອກຂໍ້ຕົກລົງປະ ຕິບັດຄໍາຕັດສິນຂອງສານ;
- ພາກຕົກລົງ, ຕ້ອງລະບຸຈະແຈ້ງການຢຸດຕິປະຕິບັດຄໍາຕັດສິນຂອງສານຕໍ່ກັບໃຜ, ບັນດາຂໍ້ບັນຍັດຢຸດຕິປະຕິບັດຄໍາຕັດສິນຂອງສານຕົວຈິງແມ່ນຫຍັງ.
- ພາກສຸດທ້າຍ ຫົວໜ້າອົງການປະຕິບັດຄໍາຕັດສິນຂອງສານທາງແພ່ງເຊັນ, ລະບຸຊື່ ແລະ ນາມສະກຸນ,​ຕໍາແໜ່ງຂອງຜູ້ເຊັນ ແລະ ຕ້ອງໄດ້ເອົາເລກທີ,​ ວັນ, ເດືອນ, ປີ ແລະ ປະທັບຕາຂອງອົງການປະຕິບັດຄໍາຕັດສິນຂອງສານທາງແພ່ງເພື່ອອອກຂໍ້ຕົກລົງປະຕິບັດຄໍາຕັດສິນຂອງສານ.
· References: 
1. ກົດໝາຍວ່າດ້ວຍການປະຕິບັດຄໍາຕັດສິນຂອງສານ, ສະບັບເລກທີ 12/ສພຊ, ລົງວັນທີ 17 ພະຈິກ 2021;
2. ຕໍາລາກໍ່ສ້າງວິຊາຊີບປະຕິບັດຄໍາຕັດສິນຂອງສານ ( ເຫຼັ້ມທີ II: ພາກທັກສະສະເພາະ ) ຂອງສະຖາບັນຍຸຕິທໍາແຫ່ງຊາດ, ປີ 2020;
3. ກົດໝາຍປະຕິບັດຄໍາຕັດສິນຂອງສານທາງແພ່ງ ຫວຽດນາມ ປັບປຸງ, ເພີ່ມເຕີມປີ 2014;
4. ດໍາລັດເລກທີ 62/2015/NĐ-CP.[image: image1.png]



� ຂໍ້ a ຂອງຂໍ້ 1 ມາດຕາ 48 ກົດໝາຍປະຕິບັດຄໍາຕັດສິນຂອງສານທາງແພ່ງ ຂອງຫວຽດນາມ ສະບັບປັບປຸງ, ເພີ່ມເຕີມປີ 2014 ແລະ ຂໍ້ 1ມາດຕາ 14, ດໍາລັດເລກທີ 62/2015/NĐ-CP


� ຂໍ້ b ຂອງຂໍ້ 1 ມາດຕາ 48 ກົດໝາຍປະຕິບັດຄໍາຕັດສິນຂອງສານທາງແພ່ງ ຫວຽດນາມ ປັບປຸງ, ເພີ່ມເຕີມປີ 2014

